B H   C H A L L E N G E   2 0 0 6

03. – 06. mart 2006

Sarajevo, BiH 

(Krajnji rok za prijavu je 20. januar 2006 god.)
U okviru programa „Podrška visokom obrazovanju u BiH za 2005. – 2007. godinu “ kojeg finansira Vlada Republike Austrije,  WUS Austria ured u Sarajevu organizuje studentsko natjecanje BH Challenge 2006.

Šta je BH Challenge?

BH Challenge 2006 je jedno od ukupno tri predtakmičenja (Kosova Challenge, SCG Challenge) za Balkan Case Challenge 2006, koje će se održati u junu 2006 godine u Beču u Austriji. 
Šta je Balkan Case Challenge?

Balkan Case Challenge je jedno od  najvećih studentskih natjecanja u Jugoistočnoj Evropi. Od 2001. godine, BCC okuplja preko 150 studenata iz regije nudeći im mogućnost da svoja stečena znanja na fakultetitima primjene i prošire „Case Study“ metodom (metodom studije slučaja).

Koje discipline za učešće nudi BH Challenge 2006?
BH Challenge 2006 studentima nudi 4 discipline za učešće:

1. Business Case Competition  

 Za studente  ekonomije, marketinga, menadžmenta    i ostalih  srodnih 
 disciplina nudi rješavanje fiktivnog ili realnog slučaja iz oblasti biznisa. 

2. Law Moot Court 

predstavlja simulaciju Međunarodnog suda pravde i namijenjen je studentima pravnih nauka.

3. Model United Nations

je simulacija zasjedanja Vijeća sigurnosti Ujedinjenih naroda na kojoj mogu učestvovati studenti političkih i srodnih nauka. 

4. Information Communication Technologies

namijenjen je studentima tehničkih, informacionih i srodnih nauka a bavit će se rješavanjem slučaja baziranog na informaciono-komunikacijskim tehnologijama. 
Ukupno 72 studenta sa svih univerzieteta u BiH će biti odabrani da učestvuju na ovom jedinstvenom studentskom natjecanju. 

Kada i gdje  se održava BH Challenge?

BH Challenge 2006, predtakmičenje za studente iz BiH održat će se u Sarajevu od 03. do 06. marta 2006 godine. 

Pobjednici BH Challenge-a 2006 plasirat će se direktno u finale Balkan Case Challenge 2006, na kojem će  učestvovati pobjednici predtakmičenja iz Srbije i Crne Gore i Kosovo UNMIK-a. Pored navedenih zemalja,  finalnom takmičenju u Beču će pristupiti i studenti iz Austrije, Bugarske, Moldavije, Hrvatske, Slovenije, Rumunije. Makedonije i Albanije. 

Šta studenti dobijaju učešćem na BH Challenge-u?

Pored direktne kvalifikacije za finlno takmičenje u Beču, organizacioni odbor BH Challenge-a će se potruditi da pobjednicima obezbijedi i nagrade poput učešća u ljetnim školama,  prakse, vaučere za knjige, i sl.  BH Challenge studentima nudi da svoje dosadašnje iskustvo razmijene i prošire radom u grupama sa studentima iz cijele BiH, a onima koji se plasiraju u finale i sa studentima iz 10 zemalja Jugoistočne Evrope i Austrije. Ovo studentsko natjecanje doprinosi i reformi visokog obrazovanja u BiH, promovirajući mobilnost studenata, povezivanje univerziteta sa tržištem rada, uvođenje savremenih metoda učenja (ukidanje tradicionalnog ex-katedra pristupa), kao bitne stavke Bolonjskog procesa. 
Ko ima pravo učešća?
· Studenti ekonomije, prava, političkih, tehničkih i srodnih nauka, dodiplomci i postdiplomci svih univerziteta u BiH (državnih i privatnih)

· Studenti moraju vladati engleskim jezikom (sva pedtakmičenja kao i finalno takmičenje će se odvijati na engleskom jeziku)

· Studenti ne smiju imati  više od 27 godina

· Od studenata (dodiplomaca) se očekuje da fakultet završe maksimalno 2 godine od momenta apliciranja.
Nekoliko bitnih informacija!
· Kada se prijavite nezaboravite nam poslati potvrdu o Vašem studentskom statusu (potvrda sa fakulteta ili kopija ovjerenog semsestra u Index-u)

· Nezaboravite da je krajnji rok za predaju aplikacija za BH  Challenge 2006 , 20. januar 2006 godine
· Takmičenje će se održati od 03. do 06. marta 2006 god. u jednom od hotela u Sarajevu. Troškovi transporta i smještaja tokom događaja, biće pokriveni od strane organizatora. 

Kako se prijaviti?

Za prijavu je potrebno posjetiti web stranicu Balkan Case Challenge-a   www.bcchallenge.org. 
Ispunite aplikacioni obrazac na web stranici www.bcchallenge.org  i postanite jedan od 150 studenata iz Jugoistočne Evrope i Austrije, koji će se natjecati za titule najboljih na finalnom takmičenju u Beču!

Za sve dodatne  informacije o BH Challenge-u 2006 kontaktirajte nas putem e-maila: bh-info@bcchallenge.org ili na ispod navedenu adresu:

World University Service Austria (WUS Austria)

Zmaja od Bosne bb

71000 Sarajevo

Bosna i Hercegovina

Tel: + 387 33 200 070

Fax: + 387 33 650 871
